
Сарсухан

Ман хеле аз он хурсандам, ки шумо ин китобро хон-
дан мехоҳед. Шояд, шумо ҳоло дар азоб ҳастед ё сахт 
кӯшиш карда истодаед, ки душвориҳои зиндагиро паси 
сар кунед. Ба ман маълум нест, ки дар ҳаёти шумо айнан 
чӣ рӯй дода истодааст, вале ман як чизро аниқ медонам:

Шумо танҳо нестед. Худо шуморо дӯст медорад, ва 
мо низ шуморо дӯст медорем!

Ман барои он ин китобро навиштам, то ки шуморо 
рӯҳбаланд кунам ва қалби шуморо аз умед пур со-
зам. Ман мехоҳам, то шумо бидонед, ки айни ҳозир, 
новобаста ба ҳама гуна мушкилиҳое, ки шумо аз сар 
мегузаронед, Худо тарафдори шумо аст, ва барои Ӯ ҳеҷ 
чизи имконнопазире вуҷуд надорад (ниг. Луқо 1:37). Ӯ ба 
шумо ояндаи пурэъҷозеро муҳайё кардааст ва ҳоло ал-
лакай ҳама кори заруриро ба ҷо меорад, то ки ба шумо 
мадад расонад (ниг. Ирмиё 29:11).

Шояд, дар ҳаёти шумо фоҷиае ба амал омадааст, 
шумо ноумед шудаед ва намедонед, ки чӣ тавр худро 
аз нав ба даст гирифта, ба пеш ҳаракат карданро давом 
диҳед. Ё саломатиатон хуб нест ва барои аз муоинаи дух-
тур гузаштан имкон надоред. Ман хуб медонам, ки дар 
дунё бисёр одамоне ҳастанд, ки дар масъалаи озуқа-
ворӣ танқисӣ мекашанд ва на ҳама вақт дилпур ҳастанд, 
ки фардо ғизое пайдо карда метавонанд. 

Вақте ки мо бо душвориҳои ҷиддӣ рӯ ба рӯ мешавем, 

аксар вақт рӯҳафтода шуда, ба тақдирамон тан медиҳем. 
Вале аз ҳама кори беҳтарине, ки мо дар ин гуна вазъи-
ятҳо ба амал оварда метавонем, – ин эътимод кардан ба 
Худо ва аз даст надодани умед. Пас, умед чӣ аст? Умед 
– ин дилпурона интизор шудан ба он, ки дар ҳар гуна
лаҳза барои мо ягон чизи хубе рӯй дода метавонад. Он
ба имон ва рӯҳияи мо сахт алоқаманд мебошад. Вақте ки
мо аз умед пур ҳастем, ҳаёти мо аз шодӣ ва оромӣ пур
мешавад.

Душман ҳамеша кӯшиш мекунад, ки ба мо ҳиссиёти 
ноилоҷиро талқин кунад, моро бовар кунонад, ки ҳама 
чиз аз даст рафтааст ва дар ҳаёти мо дигар ҳеҷ чизи хубе 
ба амал омада наметавонад. Вале Худо мехоҳад, ки мо 
бо умед зиндагӣ кунем, ба Ӯ эътимод намоем ва аз Ӯ ба-
ракатҳоро интизор шавем. Дар Китоби Муқаддас гуфта 
шудааст, ки Ӯ “Худои умед” аст, ва пур аз марҳамат буда, 
ба мо имкон медиҳад, ки ҳаётамонро аз саҳифаи наву 
тоза сар кунем (ниг. Румиён 15:13).

Аз сабаби он ки ман дар овони бачагӣ аз тарафи 
падарам зӯроварии ҷинсӣ, шифоҳӣ ва эҳсосотиро аз сар 
гузаронида будам, баъди ба воя расидан, аз зиндагӣ 
ҳеҷ гуна чизи некро интизор набудам. Бо ман он қадар 
чизҳои бад рӯй дода буданд, ки ҳатто баъди масеҳӣ 
шудан ҳам, ман доимо бо тарси пешомадҳои ногувор 
зиндагӣ мекардам. Бо самимияти комил гуфта метаво-
нам, ки Худо маро аз як шахси рӯҳафтода ва ноумед ба 
одаме табдил дод, ки пур аз умед аст ва ҳар лаҳза мун-
тазири меҳрубонии Ӯ мебошад. Оҳиста-оҳиста Ӯ ба ман 
кӯмак кард, ки қудрати умедро дарк кунам ва бифаҳмам, 
ки он чӣ тавр ба афкор, гуфтор, ба муносибати ман оид 

ба воқеаҳои атроф ва ба ҳар як соҳаи ҳаёти ман таъсир 
мерасонад. Ҳоло, вақте ки ман бо душвориҳои ҷиддӣ рӯ 
ба рӯ мешавам ё ноком мегардам, ман умеди худро тарк 
намекунам, зеро медонам, ки Худо ҳар гуна вазъиятро 
ба фоидаи ман табдил медиҳад.

Шояд, шумо бисёр азобҳо, ноумедиҳо ва нокомиҳоро 
аз сар гузаронидаед, ва тасаввур карда наметавонед, ки 
чӣ тавр ҳаёти шумо беҳтар шуда метавонад. Душман ба 
шумо талқин кардан мехоҳад, ки ҳеҷ чиз ҳеҷ гоҳ дигар-
гун намешавад. Аммо Худо мехоҳад, то шумо бидонед: 
Ӯ шуморо дӯст медорад, ва агар шумо ба Ӯ бовар кунед, 
Ӯ ҳар гуна мушкилии шуморо гирифта, мӯъҷиза карда 
метавонад. Вазифаи шумо ин аст, ки ҳеҷ гоҳ умеди худро 
тарк накунед ва дар ҳар лаҳза ба зуҳури меҳрубонии Ӯ 
умедвор бошед.

Дар саҳифаҳои ин китоб шумо принсипҳои муҳимеро 
дарёфт мекунед, ки Худо ба ман ошкор кардааст ва онҳо 
ба шумо кӯмак карда метавонанд, ки дар имон мустаҳам 
шавед ва ба зиндагӣ ба таври комилан нав нигоҳ кар-
данро ёд гиред. Ман бисёр вақт мегӯям, ки одами пур аз 
умед, шахсе, ки ба Каломи Худо боварӣ дорад ва ба тас-
лим шудан розӣ нест, мағлубнашаванда аст. Агар шумо 
дар байни тӯфонҳои зиндагӣ ба Худо эътимод карданро 
ёд гиред, Ӯ ҳаёти шуморо аз оромии аҷоиб ва шодӣ пур 
месозад ва ҳар гуна шароитро ба фоидаи шумо табдил 
медиҳад.

Ба ман маълум нест, ки шумо дар давоми умри худ 
чӣ чизҳоро аз сар гузаронидаед ва алҳол бо шумо чӣ 
рӯй медиҳад. Аммо ман аниқ медонам, ки Худо шуморо 

хеле дӯст медорад, дар ҳаққи шумо ғамхорӣ мекунад ва 
ба шумо ёрӣ додан мехоҳад (ниг. Румиён 8:38-39; Забур 
32:18). Ӯ Худои ҳар гуна умед аст, ва Ӯ он касест, ки ғаму 
андӯҳи шуморо ба фоидаи шумо табдил дода метаво-
над.



9 

БОБИ 1

Умедҳои иҷрошуда

Баъзан ман мегӯям, ки мо насли шубҳакунандагон 
ҳастем. Мо ба он чизе, ки намебинем, бовар карда на-
метавонем. Агар мо ягон зуҳуроти беруниро набинем, 
барои аксари мо бовар кардан мушкил аст, ки Худо алла-
кай барои ҳалли мушкилиҳои мо кор мебарад. 

Вале Худо айнан ҳамин тавр амал мекунад. Ӯ дар паси 
парда кор мекунад. Эҳтимол, шумо то ҳол ягон дигаргуни-
еро мушоҳида намекунед, вале оё шумо боварӣ доред, 
ки Худо аллакай ҳозир бо вазъиятҳое, ки атрофи шумо рӯй 
медиҳанд, машғул аст? Оё шумо боварӣ доред, ки Ӯ дар 
робита бо фарзандони шумо, издивоҷи шумо ва чизҳое, 
ки шумо дар бораашон дар давоми чандин солҳо дуо 
кардаед, нақшаи аҷоибе дорад? Дар Китоби Ирмиё 29:11 
гуфта шудааст, ки Худо барои шумо ниятҳои нек дорад, 
то ки ба шумо ояндаи нек ва умедворӣ бибахшад. Бо ди-
гар суханон, Худо имкон меҷӯяд, ки ба шумо меҳрубонии 
Худро зоҳир кунад ва некӯаҳволӣ ато намояд!

Шояд, барои шумо душвор аст, ки худро шахси нек-
бин, пур аз имон ва умед тасаввур кунед. Агар ин тавр 
бошад, пас ман шуморо хеле хуб мефаҳмам! Баъзе ода-
мон аз умед бастан ба чизе метарсанд, чунки хеле зиёд 
ноумед шудаанд ва фикр мекунанд, ки барои боз аз сари 
нав дард кашидан омода нестанд. Аммо Худо – ин “Ху-

дои умед”, ва пур аз меҳрубонӣ буда, ба мо кӯмак меку-
над, ки ҳаёти худро аз нав сар кунем (ниг. Румиён 15:13). 
Бо Ӯ ҳеҷ гоҳ дер намешавад, ки дубора имон овардан, 
иштиёқманд будан, умед бастан ва такя карданро шурӯъ 
намоем.

Умедҳои бузург...
Яке аз таърифҳои умед – ин “интизории дилпуронаи 

як чизи хушу гуворо”. Ба назари ман, мо аксар вақт усу-
ли бепарвоёна “зинда бошем – мебинем”-ро интихоб 
мекунем ва интизор мешавем, ки чизе “худ аз худ” рӯй 
медиҳад ё тағйир меёбад. Аммо Худо мехоҳад, ки мо ин-
тизории фаъолона дошта бошем. Мо бояд бо дилпурӣ ва 
иштиёқмандӣ интизор шавем, ки Худо дар ҳаёти мо чизи 
хуберо ба амал меорад. 

Ман аз шумо пурсидан мехоҳам: шумо чиро интизор 
ҳастед? Шумо дар тахайюлоти худ чӣ гуна расмҳоро 
мекашед? Вақте ки шумо дар бораи оянда ҳарф ме-
занед, кадом суханонро истифода мебаред? Вақте ки 
шумо саҳар аз хоб бедор мешавед, оё фикр мекунед, ки: 
“Илоҷе карда, рӯзи навбатиро аз сар мегузаронам”? Ё 
шумо бо умедвории пур аз шодӣ бармехезед, ки маҳз 
ҳамин рӯз пешравие ба амал меояд, ки дер боз интизо-
раш будед. 

Вақте ки зан ҳомиладор аст, мо мегӯем, ки ӯ кӯдак 
“интизор” аст. Мӯҳлати ҳомиладорӣ чӣ қадар дароз бо-
шад, ба дунё чашм кушодани тифл барои ӯ ҳамон қадар 
пурҳаяҷонтар мегардад.

Ҳар дафъаи ҳомиладории ман ғайриоддӣ буданд, 

чунки ҳар яке аз чаҳор фарзандони худро як моҳ дертар 
аз мӯҳлати муқаррарӣ таваллуд кардаам. Духтури ман 
пай бурд, ки дар хотираш ман ягона зане будам, ки ҳо-
миладориаш мисли фил давом мекард. 

Рӯзҳои охирини ҳомиладорӣ ман ҳар саҳар аз хоб 
бедор шуда, ба худ мегуфтам: “Ин маҳз ҳамон рӯз аст. 
Имрӯз аниқ ин рӯй медиҳад!” Ман тамоми чизҳои зару-
риро ҷамъ карда будам. Ман доимо ҳама чизро аз нав 
дида мебаромадам, то боварӣ ҳосил кунам, ки ҳама чиз 
дуруст аст. Ман интизор будам, ки таваллуд ҳар лаҳза 
оғоз шуда метавонад. Ҳар дафъа, дарди шикамро ҳис 
карда, фикр мекардам: “Ниҳоятан! Сар шуд!”

Маҳз ҳамин гуна муносибатро Худо аз мо интизор 
аст. Ӯ барои ҳаёти шумо нақшаи олиҷанобе дорад, ва Ӯ 
мехоҳад, ки шумо ҳамеша дар интизории чизи хубе зин-
дагӣ кунед. Умед мегӯяд: “Муддати зиёд корҳои ман хуб 
пеш намерафтанд, аммо Худо – ин Худои тавоно, ва ҳама 
чиз метавонад дигаргун шавад”.

Оё шумо асири умед ҳастед? 
Чуноне ки аллакай гуфтам, як вақтҳо ман ба ҳама чиз 

назари манфӣ доштам. Барои ман стакан қариб ҳаме-
ша аз нисф холӣ буд. Дар ҳама гуна вазъият ман танҳо 
чизҳои манфиро медидам. Ин мефаҳмонад, ки чаро ман 
ин қадар бадбахт будам. Шубҳа ва муносибати манфӣ 
моро рӯҳафтода мекунанд, вале умед шодӣ меорад!

Умед тафаккури мусбӣ ва рӯҳияи дурустро мефаҳмо-
над. Одаме, ки умед дорад, ҳаётро якрангу тира қабул 
намекунад. Ӯ нохушиҳои ҳаётро хуб дарк мекунад ва 

медонад, ки онҳоро чӣ тавр бартараф кунад, некбинӣ ва 
умедро дар афкори худ, дар муносибат бо муҳити атроф 
ва дар муошират бо одамон аз даст намедиҳад.

Аксар вақт мо интизор мешавем, ки некбинӣ ва умед 
худ аз худ пайдо мешаванд. Аммо умед – ин қарори бо-
шууронаи мо, ки муносибати мусбиро нигоҳ дорем ва ба 
эҳсосот дода нашавем. Вақте мо қатъиян азм мекунем, 
ки ба таври мусбӣ фикр ронем ва бо умед зиндагӣ ку-
нем, дар ниҳояти кор, эҳсосоти мо ба ин қарор мутобиқ 
мешаванд. 

Закарё 9:12 ба ман хеле писанд аст. Худованд ме-
гӯяд: “Ба истеҳком [бехатарӣ ва рушд] баргардед, эй 
асирони умедвор! Имрӯз низ эълон менамоям: сарвати 
пештараи туро дучандон ба ту талофӣ хоҳам дод” 
(Тарҷумаи васеъ). “Асири умед” будан чӣ маъно дорад? 
Новобаста ба он ки дар ҳаёти мо чӣ рӯй медиҳад, мо 
умеди худро гум намекунем ва ба Худое, ки барои барта-
раф кардани ҳар гуна вазъият қодир аст, эътимод кардан-
ро давом медиҳем. Вақте ки шумо асири умед мегардед, 
душман намедонад, ки чӣ кор кунад. Ӯ метавонад бо 
фикрҳои манфӣ ба шумо ҳамла кунад, вале агар шумо ба 
Худо эътимод карданро давом диҳед, ӯ қудрат надорад, 
ки ба шумо осеб расонад.

Худо шуморо баракат додан мехоҳад ва барои ранҷу 
азобе, ки дар гузашта аз сар гузаронидаед ва барои ҳар 
чизе, ки аз даст додаед, дучандон подош медиҳад (ниг. 
Ишаъё 61:7). Вале аз шумо низ ким-чизе вобаста аст – 
шумо бояд бо эътимоду боварӣ умедвор бошед.

Фурсати он расидааст, ки лангар андозед
Дар Нома ба Ибриён 6:19 гуфта шудааст: “Он [умед] 

барои ҷон мисли лангари боэътимод ва мустаҳкам 
аст, [ки наметавонад аз дасти мо берун равад ва ба 
ҳар гуна фишор тоб меорад]” (Тарҷумаи васеъ). Биёед 
ба ин оят бодиққат назар меандозем. Ҳамаи мо лан-
гарро хуб тасаввур мекунем. Агар мо хоҳем, ки киштӣ 
дар як нуқта қарор гирад, мо лангар меандозем, ки он 
киштиро дар ҷои дилхоҳамон нигоҳ медорад. Дар ин 
ҷо гуфта шудааст, ки умед лангари ҷон аст. Ҷон ақлу 
ирода ва эҳсосоти моро дар бар мегирад. Ин ҳамаи он 
чизҳоест, ки мо дар бораашон фикр мекунем, барояшон 
кӯшиш ба харҷ медиҳем ва эҳсос мекунем. 

Ин чӣ маъно дорад? Вақте ки мо ҳеҷ гуна равшаниро 
намебинем, вақте ки ҳама чиз бемаъно менамояд, вақте 
ба назари мо чунин метобад, ки ваъдаҳои Худо ҳеҷ гоҳ 
ба амал намеоянд, умед лангаре гардида, чун такягоҳ ба 
мо хидмат мекунад ва мегӯяд: “Маҳкам дор! Ҳамаи ин 
бешубҳа амалӣ хоҳад шуд!”

Дар идома гуфта мешавад, ки умед барои мо лан-
гарест, ки “аз даст берун намеравад ва ба ҳама гуна 
фишор тоб меорад”. Умед ба мо имкон медиҳад, ки 
дилпурона ба пеш қадам занем. Баъзе одамон қудрати 
Худоро эҳсос намекунанд ва намебинанд, ки ваъдаҳои 
Ӯ чӣ тавр иҷро мешаванд, зеро метарсанд, ки қадами 
имон гузоранд. Аммо маҳз қадами имон ҷараёни амалӣ 
шудани ваъдаҳои Худоро оғоз мекунад. 

Иҷозат диҳед, то мисол биёрам. Зиёда аз чиҳил сол 
аст, ки ман ба тамоми ҷаҳон сафар мекунам ва Каломи 

Худоро мавъиза менамоям. Вале то ҳол низ лаҳзаҳое 
мешаванд, ки пеш аз конфронс ман ба тадҳин, лаёқат 
ё омодагии худ баҳри иҷрои он коре, ки аз ман талаб 
карда мешавад, шубҳа мекунам. Пеш аз баромадан ба 
саҳна ман фикран мегӯям: “Худовандо, умедворам, ки Ту 
Худро зоҳир мекунӣ, вагарна ман аз ӯҳдаи ин кор наме-
бароям”. Ман қадаме гузошта, кореро, ки Ӯ барояш маро 
даъват кардааст, иҷро мекунам, ва Худованд доимо 
маро дастгирӣ мекунад ва дар мавъиза кардани Каломи 
Худ ба ман ёрӣ мерасонад. Ӯ боре ҳам маро ноумед на-
кардааст!

Шояд, Худо интизор мешавад, ки шумо, ба лангари 
умед такя карда, ба кор шурӯъ кунед. Ӯ мехоҳад, то 
шумо ҳар кореро, ки ба шумо вобаста аст, иҷро кунед, ва 
он гоҳ Ӯ дар ҳаёти шумо қуввати Худро зоҳир карда ме-
тавонад ва мӯъҷиза ба амал меорад. Ба шароитҳо имкон 
надиҳед, ки шуморо дар нимароҳ аз пой афтонанд. Лан-
гар андозед ва ба пояи устувори умед такя кунед. Агар 
шумо ба Худо умед бандед, ҳаргиз ноумед намешавед.

БОБИ 2

Агар шумо дар ноилоҷӣ 
монед, чӣ кор бояд кард

Шумо боре дар ҳолати ноилоҷӣ мондаед? Оё шумо 
ҳис кардаед, ки ба кӯчаи сарбаста даромада мондаед 
ва илоҷи дигаре надоред? Бо ман чунин ҳолатҳо маро-
тибаҳои зиёд рӯй дода буданд, ва ман боварӣ дорам, ки 
инро дар бораи аксари одамон гуфтан мумкин аст. Вале 
ман аз Худое, ки дар тӯли ин солҳо маро таълим додааст, 
миннатдорам: ҳатто дар лаҳзаи аз ҳама чоранопазирта-
рин бояд дар хотир дошт, ки барои Ӯ ҳеҷ чиз имконнопа-
зир нест.

Биёед саргузашти Юсуфро аз Китоби Ҳастӣ дида ме-
бароем (ниг. Ҳастӣ, бобҳои 37-50). Дар Китоби Муқаддас 
гуфта шудааст, ки аз дувоздаҳ нафар писарони падари 
худ ӯ фарзанди маҳбубтарин буд, ва аз ин рӯ бародарон 
ба вай ҳасад мебурданд. Боре Юсуф хоби худро ба ба-
родаронаш нақл кард. Дар хоби ӯ бародаронаш ба вай 
саҷда карданд. Ҳоҷат ба баён кардан ҳам нест, ки оқиба-
ти ин кор ба хубӣ наовард. Бародарон маслиҳат карда, 
азм намуданд, ки аз Юсуф халос шаванд. Дар аввал ӯро 
ба чоҳи чуқур партофтанд, то ки дар он ҷо бимирад. 
Сипас ӯро ба исмоилиёни савдогар фурӯхтанд, ва баъд 
аз он нақша кашиданд, ки падари худро ба марги Юсуф 
бовар кунонанд. 

Чуноне ки шумо, бо эҳтимоли зиёд, медонед, ин 
воқеа ба таври тасаввурнашаванда ва аҷиб анҷом ёфт. 
Юсуф пас аз фиръавн дуюмин шахси муҳимтарин дар 
Миср шуд, бо аҳли оилаи худ пайванд гардид ва онҳоро 
бахшид. Ҳар он чизе ки бо Юсуф рӯй дод, тасдиқи он 
аст, ки сарфи назар аз ҳар гуна душвориҳо, умед ҳамеша 
боқӣ мемонад. Рисолатеро, ки Худо барои шумо муқар-
рар кардааст, иҷро карда метавонед, чунки бо Худо ҳама 
чиз имконпазир аст!

Дар ин саргузашт ман мехостам ба он даврае та-
ваҷҷӯҳ кунам, ки дар чоҳ буданро аз давраи сокин будан 
дар қаср ҷудо кардааст. Дар ин муддат ҳаёти Юсуф чанд 
маротиба ба таври куллӣ тағйир ёфт. Аммо вай хислате 
дошт, ки ба ӯ барои паси сар кардани ҳама чиз ёрӣ дод 
– пурсабрӣ. Ба туфайли имоне, ки ӯ ба Худо дошт, Юсуф
ҳеҷ гоҳ таслим намешуд!

Таслим шудан роҳи ҳалли масъала нест
Дар давоми умр мо метавонем борҳо ба ин гуна 

чоҳҳо биафтем. Ин метавонад касалӣ, мушкилоти моли-
явӣ, душвориҳо дар муносибатҳо ё чизи дигар бошад. Ба 
ҳар ҳол, қарори қатъӣ қабул кунед – бе ҳеҷ ваҷҳ таслим 
нашавед. Дар ёд дошта бошед: пеш аз он ки шаҳодати 
олиҷанобе пайдо кунем, ки чӣ тавр Худо ба мо кӯмак 
кардааст, мо бояд озмуда шавем. Исо ба мо гуфтааст: 
“Дар ҷаҳон бо ғаму кулфат, озмоишҳо ва ноумедиҳо 
рӯ ба рӯ хоҳед шуд, аммо рӯҳафтода нашавед [лекин 
далер бошед; музтариб нашавед, натарсед]! Ман бар 
ҷаҳон ғолиб шудаам. [Ман онро аз қудрат маҳрум кар-

даам, то ки ба шумо осеб нарасонад ва ӯро барои шумо 
мутеъ кардаам]” (Юҳанно 16:33, Тарҷумаи васеъ).

Ба ҳар ҳол, ҳама дар ҳаёт давраҳои мушкил дошта ме-
тавонанд. Баъзан дар шумо хоҳиши таслим шудан пайдо 
мешавад. Вале агар шумо таслим нашуда, дар ҳама гуна 
шароитҳо ба Худо таваккал кунед, Ӯ вазъиятҳои шуморо 
ба хубӣ табдил дода метавонад. Ӯ қодир аст, ки ягон 
чизи бадро гирифта, ба фоидаи мо табдил диҳад (ниг. 
Румиён 8:28).

Соли 1941 Уинстон Черчилл дар вақти ташриф овар-
данаш ба мактаби Ҳерроу дар назди хатмкунандагон 
нутқ кард ва гуфт: “Ҳеҷ гоҳ таслим нашавед – ҳеҷ гоҳ, 
ҳеҷ гоҳ, ҳеҷ гоҳ, ҳеҷ гоҳ! На дар чизи калон, на дар чизи 
хурд, на дар чизи бузург, на дар чизи камаҳамият, – ҳеҷ 
гоҳ таслим нашавед”. Ман намедонам, ки оё вай ҳамон 
рӯз боз чизе гуфта буд ё не, аммо боварӣ дорам, ки 
имрӯз Рӯҳулқудс ин суханонро ба аксари мо такрор ме-
кунад: “Таслим нашав, чунки Худо барои ту чизҳои зиёди 
некро тайёр кардааст!”

Вақте ки корҳо пеш намераванд, мо ба васваса 
меафтем, ки ба тақдир тан дода, таслим шавем. Баъзе 
одамон эҳсос мекунанд, ки дар ноилоҷӣ мондаанд ва 
дигар ба пеш ҳаракат карда наметавонанд. Ба назари 
онҳо чунин метобад, ки ақибнишинӣ карда, таслим 
шудан аз ҳама осонтар мебуд. Онҳо гумон мекунанд, 
ки барои иҷрои ягон кор ба таври кофӣ доно ё боистеъ-
дод нестанд. Эҳтимол, онҳо дар гузашта ягон навъ осеб 
диданд, бисёр вақт ноком шудаанд ё хатогиҳои ҷиддӣ 
содир кардаанд. 

Бо вуҷуди ин Рӯҳулқудс ба мо қувват ва қобилият ме-
бахшад, ки то ба охир истодагарӣ кунем ва ба сӯи ғалаба 
пеш рафтанро давом диҳем, ҳатто агар ҳама чиз на он-
чунон ба назар мерасад, ки мо ба нақша гирифта будем. 
Нокомӣ маънои онро надорад, ки мо дигар ҳеҷ илоҷе 
надорем. Мо метавонем аз хатогиҳои худ сабақ гирем.

Саргузашти шахсии мо омӯзгори беҳтарини мо ме-
бошад. Агар шумо ба ҳеҷ гуна муваффақият ноил нагар-
дида бошед, бори дигар кӯшиш кунед. Хоҳ-нохоҳ, шумо 
мефаҳмед, ки чӣ самаранок асту чӣ не, ва таҷриба ҳосил 
мекунед. Шумо метавонед монеаро ба имконияти оқил-
тар шудан ва рӯҳан ба камол расидан табдил диҳед.

Худо мехоҳад, ки мо ҳаёти хушбахтона дошта бошем, 
вале аз мо эътимод ва пурсабрӣ талаб карда мешавад. 
Рӯҳулқудс ёрӣ медиҳад, ки қадам ба қадам бо имон пеш 
равем, ва тадриҷан моро ба воқеияти аҷибе меорад, ки 
Худо барои ҳар яки мо тайёр кардааст. Вазифаи мо ин 
аст, ки ин қадамҳоро гузорем... ва ҳеҷ гоҳ таслим наша-
вем!

Чӣ кор бояд кард, агар шумо дар азоб ҳастед
Вақте ки шумо дар “чоҳ” ҳастед, рӯҳияи шумо нақши 

калон мебозад. Дар ёд дошта бошед, ин вақти озмоиш 
аст, вақте аст, ки хислати шумо обутоб меёбад. Ман 
баъзан ин давраро “солҳои хомӯшӣ” меномам, зеро дар 
ин давра шумо ҳис мекунед, ки дар ҳаёти шумо ҳеҷ чизи 
махсус рӯй намедиҳад. Ё, эҳтимол, шумо бисёр ранҷу 
азоб кашидаед ва ба назари шумо чунин метобад, ки 
Худо дахолат кардан ва ёрӣ додан намехоҳад. Дар ин 

давраҳо ба Худо эътимод карданро давом додан зарур 
аст, зеро Ӯ хислатҳои шуморо ташаккул медиҳад, то ки 
шуморо боз ҳам бештар ба Масеҳ монанд кунад.

Инак, чӣ бояд кард, агар дар чоҳ дармондаед?
• Таслим нашавед! Ба ақли худ чунин фикрро роҳ

надиҳед, ки дар вазъияти шумо илоҷи халосӣ нест.
Исо – ин Роҳ. Фурсати он расидааст, ки ба Ӯ наздик
шавем ва Ӯро пайравӣ кунем.

• Худоро дар ҳеҷ чиз маломат накунед ва фикр
накунед, ки Ӯ шуморо барои ким-кадом гуноҳ
ҷазо медиҳад. Дар асл, Ӯ ин вазъиятро истифода
мебарад, то ки дар ҳаёти шумо чизеро иваз кунад.
Гарчанде ин на ҳама вақт писанд аст, дар ёд дошта
бошед, ки Ӯ барои шумо ҳамеша нақшаву ниятҳои
нек дорад.

• Ҳатто вақте ки шумо ранҷ мекашед, корҳоятон
пеш намераванд ё дигарон ба шумо муносибати
бад мекунанд, дуруст рафтор кунед. Ба қадри
имкон ҳар чӣ бештар барои дигарон корҳои нек
кунед.

• Аз тамоми ҷаҳон хафа шуда, ба худ андармон
нашавед, ва аз муошират бо дигарон канорагирӣ
накунед. Дар ёд дошта бошед: шумо ё бадбахт
ё рӯҳан қавӣ буда метавонед, вале наметавонед
дар як вақт ҳам ину ҳам он бошед. Аксар вақт дар
чунин давраҳо Худо одамони дигарро барои рӯҳба-
ланд кардани шумо истифода мебарад.

• Ба ваъдаи худ вафо кунед ва барои ӯҳдадориҳои

худ масъул бошед. Ин давра барои ташаккули хис-
лат лозим аст, ва шумо тайёрии зарурӣ мегузаред, 
то ки баъдтар ҷои худро дар “қаср” ишғол кунед.

• Эътимоди худро суст накунед... Ноумед нашавед,
зеро Худо вазъияти шуморо ба хубӣ табдил дода
метавонад!

Хокро аз худ афшонед
Эҳтимол, шумо қиссаи пандомезеро дар бораи харе, 

ки ба чоҳ афтодааст, шунидаед. Соҳиби хар чун мебинад, 
ки чӣ ҳодиса рӯй додааст, каме ба андеша фурӯ рафта, 
мефаҳмад, ки чоҳ хеле чуқур асту хар хеле пир, ба хулоса 
меояд, ки вайро дар он ҷо гузошта, хокпӯш кунад. Ӯ ҳам-
сояҳои худро ба ёрӣ даъват мекунад, ва онҳо белро ба 
даст гирифта, ба чоҳ хок партофтанро сар мекунанд. 

Хар аз тарс ба даҳшат афтода, дар аввал баланд ҳанга 
мезанад. Аммо пас аз андак вақт ором мешавад. Соҳи-
баш инро фаҳмида, гумон мекунад, ки вай мурд. Аммо, 
ба поён нигоҳ карда, мебинад, ки хар зинда аст. Ҳар як 
пораи хокро, ки пушташ меафтод, хар аз худ афшонда, 
бо пояш зер мекард, ва дар болои хоки партофташуда 
меистод. Баъд аз чанд соат хок басанда гардид, ки вай 
болотар баромада, аз чоҳ берун ояд.

Мо аз ин хар чизеро ёд гирифта метавонем. Ҳаёт 
гоҳ-гоҳ ба сари мо хок мерезад. Ин метавонад бо му-
носибатҳои мо, бо аҳволи молиявӣ ё саломатии мо 
алоқаманд бошад. Ин гуна давраҳо ба мо барои он дода 
мешаванд, ки ба ҳидояти Рӯҳулқудс итоат карданро ёд 

гирем. Ӯ нишон медиҳад, ки чӣ тавр хокро аз худ афшо-
нем ва ба боло бароем, ва кай аз чоҳ ба сӯи қаср қадами 
навбатиро бардорем, Ӯ иҷозат медиҳад, ки бо қирраи 
чашм ба баракатҳое, ки моро дар пеш интизоранд, на-
зар андозем.

Дар давоми умр мо ҳама вақт бо монеаҳо, душво-
риҳо ва сахтиҳое рӯ ба рӯ мешавем, ки бояд бартараф 
кунем. Вале ҳамеша ба мо имконияти дуюм дода 
мешавад, ки ҳама чизро аз нав сар кунем. Ҳеҷ гоҳ дер 
намешавад. Муҳим он аст, ки таслим нашавед! Агар 
шумо ҳиссаи кори худро иҷро кунед, ва ҳар чизе ки аз 
шумо вобаста аст, анҷом диҳед – умедро маҳкам доред, 
далерона ба пеш қадам занед ва ба Худо такя кунед – Ӯ 
вафодор хоҳад буд ва ҳар кореро, ки берун аз қуввати 
шумо аст, иҷро хоҳад кард.

Ҳамин тариқ, агар шумо дар кӯчаи сарбаста дармон-
даед ва намедонед, ки чӣ кор кунед, умедро аз даст на-
диҳед, зеро маҳз дар ҳамин вақт шумо имконияти хубе 
пайдо мекунед, ки ҳама чизро аз нав сар кунед.

БОБИ 3

Рӯҳияи мусбиро интихоб 
кунед

Азбаски дар хурдсолӣ нисбат ба ман бераҳмона 
рафтор мекарданд, дар ман аз оянда тарс пайдо шуд; 
ба ман доимо чунин менамуд, ки ана-мана нагуфта ягон 
нохушие рӯй медиҳад. Шояд, шумо мефаҳмед, ки ман 
чиро дар назар дорам. Бо ман он қадар чизҳои бад рӯй 
додаанд, ки ҳатто ҳамчун масеҳӣ, доимо дар интизории 
нохушиҳо зиндагӣ мекардам. 

Дар ёд дорам, ки чӣ тавр боре саҳарӣ ман дуо карда, 
аз Худо пурсидам: “Ин чӣ аст? Чаро ин ҳиссиёт маро 
таъқиб мекунад?” Ман дар қалби худ ҷавоби Ӯро шуни-
дам: “Инҳо ҳиссиётҳои бад ҳастанд”. Ман ҳеҷ гоҳ роҷеъ 
ба ин ибора фикр накарда будам, аммо пас аз чанд рӯз 
фаҳмидам, ки дар Китоби Масалҳо 15:15 гуфта шудааст: 
“Тамоми айёми мискин бад аст [бо афкори пуризтироб 
ва ҳиссиёти бад торик шудааст]; вале дилхушро ҳамеша 
базм аст [новобаста ба шароит]” (Тарҷумаи васеъ).

Ҳар яке аз мо ба давраҳои вазнин рӯ ба рӯ шуда ме-
тавонем, ва ҳангоме ки ин рӯй медиҳад, моро тарс аз 
оянда, изтироб ё ҳиссиёти тира фаро мегирад. Аммо дар 
байни душвориҳо мо бояд дар Худованд ва Каломи Ӯ 
қоим буданро ёд гирем. Мо метавонем имонамонро ба 
кор андохта, гӯем: “Ман медонам, ки Худо маро дӯст ме-

дорад. Ӯ дар ҳаққи ман ғамхорӣ мекунад ва аз ҳар гуна 
нохушиҳо муҳофизат мекунад. Ман боварӣ дорам, ки Ӯ 
ба ман қувват ва файз медиҳад, то ки ман ҳама чизеро, 
ки аз ман талаб карда мешавад, иҷро кунам ва дар на-
тиҷа ҳама чиз ба хубӣ анҷом меёбад”.

Хавотириро дур кунед!
Вақте ки корҳоямон мувофиқи табъи диламон пеш 

намеравад, Худо намехоҳад, ки мо худро бадбахт ҳис 
кунем ё “рӯзҳои пурдаҳшат” дошта бошем. Ӯ мехоҳад, ки 
доимо чизҳои некро интизор шавем ва новобаста аз ша-
роитҳо аз умед пур бошем. Ва ин аст се калимае, ки дар 
ин маврид ба шумо ёрӣ дода метавонанд: хавотириро 
дур кунед. 

Хавотирӣ чӣ аст? Ин интизор шудани ягон чизи бад ё 
нохуш аст. Ин комилан баръакси умед аст. Ман фикр ме-
кунам, ки бисёр одамон, худашон онро дарк накарда, та-
моми рӯзҳо аз чизе хавотирӣ мекашанд ё дар бораи чизе 
ғам мехӯранд. Онҳо аз фикри ба кор рафтан, дар трафик 
дармондан, табақ шустан, либосшӯӣ, алафдаравӣ, хӯро-
ки шом тайёр кардан ва ғайра нороҳат мешаванд.

Хавотирӣ метавонад шодиро аз мо рабояд ва рӯзи 
моро тира гардонад. Он метавонад моро аз умед 
маҳрум созад. Ман ба шумо маслиҳат медиҳам, ки дар 
бораи чизе, ки ҳеҷ кор карда наметавонед, ғам хӯрданро 
бас кунед. Қарор қабул кунед, ки хушбахт мемонед ва ба 
Худо имкон диҳед, ки дар ин бора ғамхорӣ намояд! 

Дар ҳама гуна вазъият рӯҳияи зайлро нигоҳ доштан 
барои мо фоидаовар аст: “Ман ҳама кореро, ки зарур 

аст, карда метавонам, ва ман новобаста ба он, ки чӣ рӯй 
медиҳад, дар зиндагӣ шод буданро бас намекунам. Ман 
инро ба нақша нагирифтаам, вале медонам, ки Худо 
метавонад ҳама чизҳои рӯйдодаистодаро ба фоидаи ман 
табдил диҳад”.

Бовар кунед, ман онро дар назар надорам, ки ин усул 
ҳама вақт шуморо аз мушкилот халос мекунад. Аммо 
агар шумо хавотир шуданро бас кунед, ин, бешубҳа, ҳа-
ёти шуморо беҳтар мегардонад!

Дар чизҳои майда шодӣ ёбед
Ҳаёти пирӯзмандона на танҳо ба чизҳои ҷиддӣ ва 

муҳим, балки ба чизҳои майда-чуйда низ дахл дорад. Ху-
дованд мехоҳад, ки муваффақият ва шодмонӣ моро дар 
ҳамаи соҳаҳои ҳаётамон ҳамроҳӣ кунад, ва барои ин қо-
билияти дур кардани хавотириҳо шарти муҳим мебошад. 
Рӯҳияи мусбии мо ва умед метавонанд корро ба таври 
назаррас дигаргун созанд!

Бешубҳа, дар зиндагӣ душвориҳо ё чизҳои на он қа-
дар гуворо мавҷуд мебошанд, аммо онҳо набояд моро 
нороҳат кунанд ва рӯзи моро тира созанд. Дар ҳақиқат 
ҳама чиз аз мо ва аз он, ки мо чӣ гуна рӯҳияро афзал ме-
донем, вобаста аст. 

Аҷиб аст, ки чӣ тавр баъзан ба мо хуб муяссар мегар-
дад, то дар ҳаққи худ раҳмхӯрӣ кунем ва як рӯзи зеборо 
барои худамон ва дигарон табоҳ кунем. Ба ман бовар 
кунед, ман инро медонам – вақте ки сухан дар бораи 
корҳои хона мерафт, ман дар худ симои “азияткаш”-ро 
хеле хуб тасвир мекардам. Ман аксар вақт дар хона 

норозиёна гаштугузор карда, зери лаб ғур-ғур мекар-
дам: “Барои ҳама қулай аст, ки тамоми корро ман иҷро 
мекунам. Дейв пайваста голф бозӣ мекунад, ва бачагон 
бетартибӣ мекунанд. Ман бояд барои онҳо хӯрок пазам, 
зарфҳоро тоза кунам ва либосҳояшонро бишӯям. Аҷабо, 
дар ҳаққи ман оё касе ғамхорӣ мекунад?!”

Росташро гӯям, ҳеҷ кас маро маҷбур накардааст, ки 
ҳамаи ин корҳоро анҷом диҳам. Ман худам чунин қарор 
кардаам, чунки оилаамро дӯст медорам. Аммо ман кам 
қаноатмандӣ ҳосил мекардам, чунки рӯҳияи манфӣ до-
штам, ва ин интихоби худи ман буд.

Шинос садо медиҳад? Шояд вазъияти шумо ба кори 
хона рабт надошта бошад, вале ҳамаи мо гоҳ-гоҳ мо ба 
васваса дучор мешавем, ки ба ҳоли худ раҳм кунем ва аз 
ин ё он вазъият нигарон шавем.

Бовар кунед, ҳатто вақте ки бо мо ягон чизи нохуш ё 
ногувор рӯй диҳад ҳам, мо метавонем нигоҳи мусбиро 
ба ҷаҳон маҳфуз дорем. Бо ин рафторамон мо нишон 
медиҳем, ки дар ризоият бо Худо қоим ҳастем, чунки 
Худо ҳамеша дорои рӯҳияи мусбӣ мебошад.

Ба ҷиҳатҳои мусбӣ таваҷҷӯҳ кунед
Ман бисёр вақт одамонро ба бозие бо номи “Ман 

шодам” ташвиқ мекунам. Моҳияти он дар чист? Вақте ки 
шумо ба вазъияти манфӣ дучор мешавед, дар он ҳадаф-
мандона ба ҷустуҷӯи ҷиҳатҳои мусбӣ шурӯъ кунед.

Масалан, шумо дар роҳ дармондед. Бигӯед: “Ман 
хеле оҳиста ҳаракат карда истодаам ва дер карда исто-
даам, вале, шояд, Худо маро аз садамае, ки ҳангоми бо 

суръати баланд ҳаракат кардани ман рӯй дода метаво-
нист, наҷот дод”. Ин ба ҳама гуна вазъият дахл дорад, 
ҷиддӣ аст ё на. Ҳатто агар ин аз даст додани ҷои кор 
бошад ҳам, шумо дар ин ҳолат ҳам, ягон чизи мусбӣ ҷу-
стуҷӯ кунед ва гӯед: “Ман бе кор мондам, ва ман акнун 
имкони хубе дорам, то мушоҳида намоям, ки Худо чӣ 
тавр барои ман коре пайдо мекунад, ки аз пештара хеле 
беҳтар хоҳад шуд”.

Дар Китоби Муқаддас гуфта шудааст: “Худованд фур-
сат меҷӯяд [мехоҳад, кӯшиш мекунад], то шуморо афв 
кунад... бар шумо марҳамат, муҳаббат ва меҳрубонӣ 
зоҳир кунад” (Ишаъё 30:18, Тарҷумаи васеъ). Новобаста 
аз он ки дар роҳ шумо бо чӣ рӯ ба рӯ мешавед, Худо 
нақшаи олиҷанобе дорад, ки ҳаёти шуморо беҳтар ку-
над. Ин нақша пур аз умед ва баракат аст. Ман шуморо 
ташвиқ мекунам, ки бо Ӯ розӣ шавед. Ҳар рӯз бо рӯҳияи 
мусбӣ зиндагӣ кунед ва хавотириро дур созед. Ва он гоҳ, 
ман аминам, ки шумо дар тамоми соҳаҳои ҳаёти худ 
шодӣ пайдо мекунед.





29 

БОБИ 4

Дар байни тӯфонҳои зиндагӣ 
ба Худо эътимод кунед

Дар тӯли солҳои зиёд ман як чизро хуб ёд гирифтам. 
Вақте ки мунтазири ҷавоб аз Худо ё ягон дигаргунӣ дар 
ҳаёт ҳастед, ба Худо эътимод кардан як чиз аст, ва вақте 
ки бо озмоишҳои душвор рӯ ба рӯ мешавед, ба Ӯ эъти-
мод кардан – тамоман чизи дигар.

Ман бисёр вақт ҳангоми хондани китоби Ишаъё 43:2-3 
тасаллӣ меёбам, ки дар он гуфта шудааст: “Вақте ки аз 
обҳо бигзарӣ, Ман бо ту хоҳам буд, ва аз наҳрҳо бигзарӣ, 
онҳо туро ғарқ нахоҳанд кард; вақте ки аз миёни оташ 
қадамгузор шавӣ, нахоҳӣ сӯхт, ва аланга туро нахоҳад 
сӯзонид, зеро ки Ман Худованд Худои ту... ҳастам”.

Вақте ки шумо давраҳои душворро аз сар мегуза-
ронед, дар хотир доштан зарур аст, ки Худо ҳамеша 
ҳамроҳи шумо аст, ва шумо ба Ӯ умед баста метавонед, 
ки барои паси сар кардани душвориҳо ба шумо ёрӣ 
медиҳад. Масалан, вақте ки шумо рӯйдодҳои ҳаёти ху-
дро ҳаллу фасл карда наметавонед ё зиндагӣ ба шумо 
беадолатона метобад, имонро нигоҳ доштан душвор аст. 
Ин махсусан ҳамон вақт душвор аст, ки шумо ҳар кори 
талабкардашударо иҷро карда истодаед, вале натиҷаи 
даркориро намебинед.

Дар бораи ана ин вазъият чӣ гуфта метавонем: шумо 

мебинед, ки шахсе нодуруст рафтор мекунад, вале бо 
вуҷуди он, бар хилофи шумо, ба комёбӣ ноил мешавад! 
Дар ҳаёти мо лаҳзаҳое вомехӯранд, ки гӯё замин аз зери 
пои шумо мегурезад, ва шумо намедонед, ки ба чӣ такя 
кунед, ва мефаҳмед, ки илоҷи ягона таваккал кардан ба 
Худо ва ба Ӯ часпидан аст.

Ман аз таҷрибаи худ медонам, ки чунин давраҳо ба-
рои мо фоидаовар мебошанд. Вақте ки ҳама чиз беҳуда 
ва ноустувор ба назар мерасад, Худо шароитҳоро исти-
фода мебарад, то ки мо ба Ӯ наздиктар шавем ва кӯҳпо-
раи наҷоти худро, ки ҷунбонидан ё ларзонидан ғайриим-
кон аст, маҳкам дорем, яъне Исои Масеҳро! (ниг. Забур 
61:3,7).

Давраҳои мушкил барои камолот пешбинӣ 
шудаанд 

Шояд аҷиб ба назар расад, аммо ман ба хулосае ома-
дам, ки санҷишҳо ва душвориҳо дӯстони хуби мо буда 
метавонанд. Чаро чунин аст? Худованд онҳоро истифода 
мебарад, то ки, дар ҳолати натиҷа надодани усулҳои ди-
гар, чизеро ба мо биомӯзад, моро омода кунад ва барои 
рӯҳан камол ёфтан ёрӣ диҳад. 

Дар Номаи Яъқуб 1:2-3 гуфта шудааст: “Эй бародаро-
ни ман, вақте ки ба озмоишҳои гуногун дучор мешавед, 
инро барои худ шодии бузург ҳисоб кунед, чун медонед, 
ки имтиҳони имони шумо сабрро ба вуҷуд меоварад”. 
Имтиҳонҳо ва азобҳо аз ҷониби Худо нестанд, вале Ӯ 
онҳоро истифода мебарад, то ки моро пурқувват кунад, 
ва барои пайдо кардани оромӣ дар дил, боварӣ ва зин-

дагӣ кардан бо ҳаёти пурарзиш ёрӣ диҳад.
Давраҳои душвор дар ҳаёти мо моро маҷбур меку-

нанд, ки рушд кунем ва ба шахсе табдил шавем, ки шу-
дан мехоҳем. Вақте ки мо бо вазъияте рӯ ба рӯ мешавем, 
ки “аз фаҳмиши мо берун аст”, ин кӯмак мекунад, ки 
ба Худо таваккал кунем, зеро мо мебинем, ки худамон 
мустақилона ин мушкилиҳоро бартараф карда наметаво-
нем.

Худо мехоҳад, ки мо аз Ӯ қувват гирем ва устувор 
бошем, то ки ҳеҷ гуна тӯфонҳои зиндагӣ моро шикаста 
натавонад. Ӯ мехоҳад, ки мо дар Ӯ шодӣ ва қаноатмандӣ 
ёбем, ҳатто вақте ки шароитҳо хуб нестанд (ниг. Наҳемё 
8:10).

Ба монанди он, ки алмосҳо дар зери фишори азим 
пайдо мешаванд, Худо аксар вақт мушкилиҳоро истифо-
да мебарад, то ки моро фурӯтан созад, дар мо хислатҳои 
муайянро ташаккул диҳад, моро ба Худаш монанд 
кунад... ва моро ба ҳамон ояндаи аҷоибе, ки бароямон 
муҳайё кардааст, тайёр кунад.

Имтиҳонҳо ба мо эътимод карданро меомӯ-
занд

Эътимод ба Худо озодии ҳақиқӣ меорад. Вақте ки 
чизе на аз рӯи хости мо ба амал меояд, беҳтар он аст, ки 
зиқ нашавем ва наранҷем, балки бовар кунем, ки Ӯ нақ-
шаи муайяне дорад, ки аз нақшаи мо беҳтар аст, ва, дар 
ниҳояти кор, Ӯ вазъиятро ба фоидаи мо табдил медиҳад 
(ниг. Румиён 8:28).

Мо бояд инро хуб ёд гирем, зеро вақте ки мушкилиҳо 



32 

пайдо мешаванд, мо майли аз Худо ё аз дигар одамоне, 
ки баракат мегиранд, ранҷидан пайдо мекунем. Баъзан 
мо ҳавобаландона андеша мекунем: “Охир ман аз ту 
беҳтар ҳастам, ва ин ман ҳастам, ки тамоми ин бара-
катҳоро сазоворам, на ту”.

Масалан, шумо мехоҳед, ки дар ҷои коратон мақоми 
баландтарро ишғол кунед, вале ба ҷои шумо онро каси 
дигар соҳиб мешавад. Шумо чӣ тавр рафтор мекунед? 
Шумо метавонед хафа шавед, кибру ғурур нишон диҳед 
ва аз ҷиҳати рӯҳонӣ ба худ осеб расонед. Ё шумо мета-
вонед ба Худо таваккал кунед ва гӯед: “Худовандо, агар 
Ту хоста бошӣ, ки ман дар ин ҷо бимонам, пас ман ба 
сардори худ бо табассум дар лаб хизмат мекунам. Вале 
агар хоҳӣ, ки маро ба ҷои дигар бифиристӣ, ман медо-
нам, ки Ту ин корро дар айни вақти мусоид иҷро карда 
метавонӣ”.

Фаҳмидан зарур аст, ки Худо аз мо донотар аст. Баъ-
зан Ӯ чизеро, ки мо мехоҳем, зуд намедиҳад, зеро Ӯ 
ҳадафи дигареро мебинад, ки беҳтар аст аз ҳар чизе, ки 
мо метавонистем тасаввур кунем. Масалан, ман борҳо 
ба сӯи мақсад бо роҳи душвор равон шуда будам. Баъзан 
ин барои ман хеле мушкил буд, махсусан вақте ман му-
шоҳида менамудам, ки чӣ тавр дигар одамон дар ҳамон 
соҳа хеле зудтар комёб мешаванд.

Вақте ки Худо маро бо ин роҳ мебарад, Ӯ мехоҳад, 
ки ман таҷрибаи муайяне ҳосил кунам ва дарк намоям, 
ки одамони дигар бо чӣ рӯ ба рӯ мешаванд. Ман дарди 
онҳоро беҳтар ҳис карда метавонам, ва барои паси сар 
кардани он ба осонӣ ба дигарон кӯмак карда метавонам. 

Агар дар ҳаёти ман давраҳои душвор, яъне шароитҳое, 
ки барои ба камол расидан ва дигар шудани ман Худо 
истифода бурдааст, намебуданд, ҳоло ман наметавони-
стам ба ҳамин қадар одамон ёрӣ расонам.

Худо ҳеҷ гоҳ нагуфтааст, ки мо бо мушкилиҳо рӯ ба 
рӯ намешавем, аммо Ӯ ваъда медиҳад, ки ҳеҷ гоҳ моро 
тарк намекунад ва танҳо намегузорад (ниг. Ибриён 13:5). 
Дар вақтҳои душвор мо метавонем аз он тасаллӣ пайдо 
кунем, ки Ӯ моро хеле дӯст медорад ва аллакай медо-
над, ки ба мо чӣ тавр ёрӣ диҳад.

Новобаста ба он ки чӣ рӯй медиҳад, Худо бо 
шумост

Ман шуморо ба он ташвиқ кардан мехоҳам, то қа-
рори қатъӣ қабул кунед, ки ҳар як соҳаи ҳаёти худро 
ба Худо месупоред. Вақте ки тӯфонҳои зиндагӣ ба сари 
шумо фурӯ мерезанд, вақте ки шумо аз рӯйдодҳо ҳайрон 
шуда, чӣ кор карданатонро намедонед, новобаста ба он 
ки шумо чӣ андеша доред ё чиро ҳис мекунед, муҳим 
он аст, ки интихоби дуруст кунед ва ба Худо эътимод 
карданро давом диҳед. Агар шумо дар Худованд қоим 
бошед, Ӯ ба шумо такягоҳи мустаҳкам медиҳад, яъне 
Худи Худашро.

Шояд, шумо бо вазъияти мураккаб рӯ ба рӯ шудед? 
Шояд, шумо имтиҳони вазнинро аз сар гузаронида 
истодаед, ва гумон мекунед, ки он шуморо мешиканад? 
Агар чунин бошад, ман шуморо даъват мекунам, ки худи 
ҳозир таваққуф карда, дуо хонед:



34 

“Худовандо, ба Ту ташаккур мегӯям, ки ҳамеша 
бо ман ҳастӣ – ҳам дар давраҳои нағз ва ҳам 
дар давраҳои мушкил. Лутфан, ба ман кӯмак 
кун, то вақте ки шароитҳо маро ба ошуфтагӣ 
меоваранд, ба Ту наздиктар шавам. Ман ба ту 
таваккал мекунам ва медонам, ки ҳама чизро 
ба фоидаи ман табдил медиҳӣ. Ба номи Исо дуо 
гуфтам. Омин”.

Дар ёд дошта бошед: он чизе, ки шумо ҳоло аз сар 
мегузаронед, то абад тӯл намекашад. Вақте ки ман дав-
раҳои душворро аз сар мегузаронам, ба хотир овардани 
ин нуктаро дӯст медорам: “Ин ҳам мегузарад”. Аммо 
ҳоло шумо метавонед ба Худо таваккал кунед ва аз Ӯ 
талаб намоед, ки новобаста ба он чизҳое, ки дар ҳаёти 
шумо рӯй медиҳанд, шуморо аз шодӣ пур гардонад.

Ҳамчунин омӯзиши Каломи Худо ва тавассути чунин 
оятҳо, ба мисли Ишаъё 41:10, рӯҳбаланд кардани худ 
судманд аст. Худо мегӯяд: “Натарс, зеро ки Ман бо ту 
ҳастам; наларз, зеро ки Ман Худои ту ҳастам: Ман 
туро тақвият хоҳам намуд, ва туро ёварӣ хоҳам дод, 
ва туро ... дастгирӣ хоҳам кард”.

Бо вуҷуди он ки ҳоло дар ҳаёти шумо чӣ рӯй дода 
истодааст, ман шуморо ташвиқ мекунам, ки истодагарӣ 
кунед ва таслим нашавед. Қарор қабул кунед, ки рӯҳияи 
мусбатро нигоҳ медоред ва ҳамеша ба Худо такя ме-
намоед. Дар байни ҳама гуна тӯфонҳо Исо дар паҳлӯи 
шумо аст, ва Ӯ ба шумо кӯмак мекунад, ки имтиҳонро 
паси сар карда, қавитар шавед.

БОБИ 5

“Инак, ҳама чизро нав 
месозам”

Вақте ки шуморо ноумедӣ ё эҳсоси ноилоҷӣ фаро 
мегирад, ба хотир овардани он, ки Худованд дар гуза-
шта ба шумо ёрӣ дода буд, хеле судманд аст. Ҳамчунин 
он фикр шуморо рӯҳбаланд месозад, ки Ӯ вафодории 
Худро ба дигар одамони шабеҳи шумо, ки хеле сахт ба 
кӯмаки Ӯ мӯҳтоҷ буданд, зоҳир карда буд.

Шумо ҳикояҳои Китоби Муқаддасро дар бораи ода-
моне, ки Худо ба онҳо барои аз сифр сар кардан имкон 
дода буд, дар ёд доред?

Мӯсо, вақте ки буттаи фурӯзонро дид ва фармони Ху-
доро дар бораи пешвои халқи худ шудан шунид, аллакай 
хеле пир буд. То ин дам ӯ чил сол дар кадом як канори 
биёбон пинҳон шуда буд ва тасаввур карда наметаво-
нист, ки барои ӯ Худо чӣ гуна даъвати бузургро муҳайё 
кардааст (ниг. Хуруҷ, бобҳои 1-4).

Довуд, чӯпони хоксор, ҳанӯз дар бачагӣ ба подшоҳии 
Исроил тадҳин шуда буд. Дар назари одамон ӯ ба ин 
мақом сазовор набуд. Ӯ одами охирине буд, ки ба под-
шоҳӣ таъин карда метавонистанд. Аммо Худо ӯро сарва-
ри халқ гардонида, истифода бурд (ниг. 1 Подшоҳон 16).

Ҳавворӣ Петрус, шахсе, ки Масеҳро рад карда буд, 
бахшида шуд ва умри боқимондаи худро барои мавъи-

заи Инҷил ва ҷалоли Худо тақдим кард (ниг. Луқо 22:54-
62; Юҳанно 21; Аъмол 3).

Ва Павлус, ки фарзандони Худоро бераҳмона таъқиб 
мекард, баъд аз талотуми рӯҳонӣ дар роҳи Димишқ 
комилан тағйир ёфт, ва дар натиҷа қисми зиёди Аҳди 
Ҷадидро навишт! (ниг. Аъмол 9:1-22)

Вақте ки шумо ҳамаи ин одамонеро, ки дар Китоби 
Муқаддас тасвир карда шудаанд, яъне онҳоеро, ки Худо 
бахшид, наҷот дод ва барои ба амал баровардани нақ-
шаҳои Худ истифода бурд, ба ёд меоред, оё ба он шубҳа 
карда метавонед, ки Ӯ бо шумо низ ин корҳоро карда 
метавонад? Худои мо Худои умед аст. Ӯ Худои имкони-
ятҳо ва “шанси дуюм” аст, ва Ӯ ҳамеша имкон медиҳад, 
ки китоби зиндагиамонро аз саҳифаи тоза сар кунем.

Ба ҳама чиз бо чашми умед нигаред
Дар ёд дошта бошед, ки умед лангарест барои ҷони 

мо. Вақте ки зиндагӣ бароямон тира метобад, вақте 
ки мо ҷавобҳои зарурӣ намеёбем, умед ба мо ёдрас 
мекунад, ки моро дар кунҷе имкониятҳои нав интизор 
ҳастанд. Вақте ки ба мо чунин метобад, ки тамоми ба-
ракатҳоро дигарон ба даст меоранд, вақте ки мо хаста 
шудаем ва ба таслим шудан розӣ мешавем, маҳз умед 
қалби моро ором мекунад ва кӯмак мекунад, ки ваъ-
даҳои Худоро маҳкам дорем.

Чи тавре ки мо дар хотир дорем, умед – ин интизо-
рии хурсандона ва дилпурона. Ин назари некбинона ва 
иштиёқмандии хушбахтона ба ягон чизи хуб аст. Умеди 



37 

ҳақиқӣ – ин на як андешаи тира ва ноустувор, ба мисли 
“зинда бошем – мебинем” аст, балки эътимоди пурра ба 
Худо ва имони қавӣ ба он аст, ки Ӯ ваъдаҳои Худро иҷро 
мекунад. Худо ҳамеша имкон меҷӯяд, ки ба фарзандони 
Худ меҳрубонӣ зоҳир кунад ва мехоҳад, ки мо онро бо 
хурсандӣ ва бесаброна интизор шавем.

Дар Номаи якуми Таслӯникиён 5:8 умед ба хӯд мо-
нанд карда мешавад. Он чизе, ки мо дар борааш фикр 
мекунем, хеле муҳим аст. Рӯҳия ва интизориҳои мо бо 
тафаккур ва суханони мо сахт алоқаманд мебошанд! 

Ман боисрор тавсия медиҳам, ки фикрҳо ва суханони 
худро ба таври амиқ назорат кунед. Саҳарӣ бархоста, 
ба ақли худ чунин суханонро роҳ надиҳед: “Хайр, илоҷе 
карда, рӯзи навбатиро паси сар мекунам”. Ба ҷои ин ба-
ракатҳои Худоро интизор шуда, зиндагӣ кунед. Андеша 
кунед ва чизеро ба мисли чунин суханон ба забон оред: 
“Худоё, барои ин рӯз ба Ту ташаккур мегӯям! Ман ме-
донам, ки Ту маро дӯст медорӣ ва имрӯз барои ман 
ягон чизи аҷоибе муҳайё кардаӣ. Бе Ту ҳеҷ коре карда 
наметавонам, вале дар Масеҳ ҳар чизеро, ки аз ман та-
лаб карда мешавад, иҷро карда метавонам. Бо мадади 
Ту ман ба ҳаёт бо назари некбинона нигоҳ мекунам ва 
дар бораи чизҳои нек андеша меронам”. Ба дигаргу-
ниҳои мусбӣ ва имкониятҳои нав иштиёқманд бошед. 
Бигӯед: “Имрӯз ҳамон рӯз аст!”

Дарк кардан зарур аст, ки агар мо танҳо бо эҳсосоти 
худ рафтор кунем, ҳаёти пур аз умед ва шодӣ ғайри-
имкон аст. Вақте ки дар мо ҳиссиётҳои манфӣ пайдо 

мешаванд, набояд ба онҳо сар фурорем ва онҳоро ғизо 
диҳем, ва онҳо аз мо дур мешаванд.

Интизор нашавед, ки умед дар қалби шумо пухта ме-
расад. Қарори бошуурона қабул кунед – доимо бо умед 
зиндагӣ кунед. Агар шумо ба фоидаи афкори мусбат ва 
пур аз имон интихоби бошуурона кунед, тадриҷан эҳсо-
соти шумо ба ин қарор мутобиқ мешаванд. 

Аз хаймаи худ берун оед
Чанд сол пеш ман аз Худованд пурсидам: “Барои чӣ 

дар ҳаёти ман дигар ҳеҷ чизи махсус ва ҳаяҷонбахш рӯй 
намедиҳад?” Худо ба ман чунин ҷавоб дод: “Ҷойс, Ман 
то ҳол ҳамаашро мекунам, фақат ту ба ин одат кардаӣ”.

Худо мехоҳад, ки аз зоҳиршавии меҳрубонии Ӯ дар 
зиндагии мо ҳайрон шуданро бас накунем, ва ҳамаи 
мӯъҷизаҳоеро, ки Ӯ дар ҳаёти мо ба амал меорад, му-
шоҳида кунем. Зеро агар мо қобилияти мутаҳаййир шу-
данро нигоҳ дорем, умед ҳеҷ гоҳ моро тарк намекунад.

Биёед ба саргузашти Иброҳим назар меандозем. Худо 
ба ӯ бисёр баракат дод. Аммо чизе ба вай ва ҳамсари ӯ 
Соро намерасид – онҳо фарзанд мехостанд. «Ва Абром 
гуфт: “Худоё Худовандо! Ба ман чӣ медиҳӣ? Ва ман 
[аз ин дунё] бефарзанд меравам...” Ва Худованд ӯро аз 
хайма берун оварда, гуфт: “Ба осмон назар кун, ва си-
торагонро бишумур, агар онҳоро шумурда тавонӣ”. Ва 
ба ӯ гуфт: “Насли ту ҳамин қадар хоҳад шуд!”» (Ҳастӣ 
15:2,5; Тарҷумаи васеъ). Новобаста ба он ки вазъияти 
Иброҳим илоҷнопазир буд, Худованд ӯро аз хайма берун 

овард, то ки вай аз азамати Офаридгор мутаҳаййир ша-
вад ва ба хотир орад, ки Ӯ барои иҷро кардани чизҳои 
имконнопазир қодир аст. 

Ба назари ман, мо андармони душвориҳои худ гар-
дида, вақти зиёдро дар “хаймаҳо”- и худ гузаронида 
метавонем. Бинобар ин Китоби Муқаддас мефармояд, 
ки аз мушкилиҳо рӯй гардонда, ба Исо, сарвар ва комил-
кунандаи имони мо, нигоҳ кунем (ниг. Ибриён 12:2). Ҳар 
дафъа, вақте ки мо ба дуо шурӯъ мекунем, Калом ме-
хонем ё фикран дар бораи мӯъҷизоте, ки Ӯ дар гузашта 
ба амал овардааст, мулоҳиза меронем, ин ба мо умед 
мебахшад. Он гоҳ, чуноне ки ақли Иброҳим равшан шуда 
буд, ақли мо низ равшан мешавад ва мо хитоб мекунем: 
“Ту бузургӣ! Ту дар ҳақиқат ин корро барои ман карда 
метавонӣ!”

Вақте ки давраҳои мушкил фаро мерасанд ва шумо 
ноумед мешавед, фурсати он аст, ки аз хаймаи худ берун 
шавед ва бишнавед, ки Худо ба шумо чӣ гуфтан мехоҳад. 
Ва он гоҳ шумо боварӣ ҳосил мекунед, ки Ӯ имкон 
меҷӯяд, то шуморо ба ҳайрат орад.

Талофии дучанд барои маҳрумиятҳои шумо
Агар шумо ба ман монанд бошед, ба атрофиён умед 

бахшидан барои шумо хеле осон аст. Барои ман мушкил 
нест, ки дар ҳар вазъият ҷиҳатҳои мусбиро бинам ва 
одамро рӯҳбаланд кунам: “Ҳамааш хуб мешавад. Фақат 
ба Худо таваккал кун, ва Ӯ ҳама чизро муҳайё хоҳад 
кард”.

Вале агар кор ба худи мо дахл дошта бошад-чӣ? Ин 
тамоман қиссаи дигар аст! Вақте ки мо азоб мекашем ё 
вақте ки моро ноумедӣ фаро мегирад, ба васваса дода 
шуда, гуфтан осон аст: “Ҳамааш тамом шуд. Барои чизе-
ро дигар кардан хеле дер шудааст”. 

Бовар кунед – ҳеҷ гоҳ дер намешавад! Агар шумо бо 
Масеҳ зиндагӣ доред, ҳеҷ гоҳ барои аз нав сар кардан 
дер намешавад. Гузаштаи шумо тақдири шуморо муайян 
намекунад. Агар шумо таслим нашавед ва ба Рӯҳулқудс 
иҷозат диҳед, ки шуморо ҳидоят кунад, Худо на танҳо он 
чиро, ки шумо аз даст додаед, барқарор мекунад, балки 
ба шумо ҳаётеро медиҳад, ки аз пештара хеле беҳтар 
буда метавонад.

Ба ман Китоби Юил 2:25-26 маъқул аст. Ин сатрҳоро 
хонда, ба дилатон ҷо кунед ва бовар кунед, ки онҳо ба 
вазъияти ҳозираи шумо дахл доранд.

Ва барои солҳое ки малах, елеқ ва ҳасил ва гозом, 
яъне ӯрдуи азими Ман, ки бар шумо фиристода 
будам, хӯрдааст, ба шумо подош хоҳам дод. Ва 
шумо хӯроки фаровон хӯрда, сер хоҳед шуд, ва 
исми Худованд Худои худро, ки барои шумо корҳои 
аҷоиб кардааст, мадҳ хоҳед гуфт, ва қавми Ман 
то абад хиҷил нахоҳанд шуд.

Дар айёми наврасӣ, ман чунин ақида доштам, ки 
муносибати бераҳмонае, ки дар бачагӣ ман аз сар гуза-
ронидаам, ба таври доимӣ маро доғдор кардааст. Ман 
гумон мекардам, ки ман ҳамеша аз дигарон фарқ хоҳам 
кард ва ман дигар ҳаёти хуб дошта наметавонам.

Аммо бо Худо ҳама чиз имконпазир аст! Дар он ҷое, 
ки мо кӯчаи сарбастаро мебинем, Ӯ барои мо имконияти 
аз сифр сар карданро мебинад. Ӯ на танҳо мехоҳад, ки 
моро аз дарду алами гузашта раҳо кунад, балки нисбат 
ба он чизе, ки пештар доштем, хеле зиёдтар додан ме-
хоҳад!

Биёед якҷоя ба Китоби Ишаъё 61:7 нигоҳ мекунем, 
ки дар он гуфта шудааст: “Дар ивази хиҷолати худ ду-
чандон подош хоҳед гирифт, ва дар ивази расвоӣ аз на-
сиби худ шод хоҳанд шуд, чунки дар замини худ насиби 
дучанд хоҳанд ёфт, ва хурсандии ҷовидонӣ барои онҳо 
хоҳад буд”.

Ман ҳамеша мегӯям, ки вақте нақшаи А-и Худо ба 
нокомӣ дучор шавад, Ӯ нақшаи Б дорад, ва ин нақша 
аз аввала беҳтар мешавад! Худои мо – ин Худои барқа-
роркунанда ва имкониятҳои нав. Агар шумо ба Ӯ иҷозат 
диҳед, Ӯ ба шумо имкон медиҳад, ки ҳама чизро аз сифр 
сар кунед. Ӯ маҳрумиятҳои шуморо дучанд талофӣ меку-
над! Ҳама чиз аз он, ки шумо тасаввур карда метавони-
стед, хеле беҳтар мешавад.

БОБИ 6

Вақте ки қалбатон ба дард 
меояд, ба афроз нигоҳ кунед

Ҳамаи мо бо ин ё он сабаб ба давраҳое дучор ме-
шавем, ки рӯҳафтодагӣ меоранд. Аммо набояд роҳ 
дод, ки шароитҳо эҳсосоти моро идора кунанд. Шайтон 
мехоҳад, ки ақли моро бо афкори манфӣ тира кунад, то 
ки мо шодиро гум карда, таслим шавем. Ӯ мехоҳад, ки 
мо худро ночор ҳис кунем – аз ҷиҳати эҳсосотӣ, рӯҳонӣ, 
молиявӣ ва ғайра.

Исо ҳамеша моро рӯҳбаланд мекунад ва моро қувват 
мебахшад. Ӯ омад, то ки ба мо парҳезгорӣ, осоиштагӣ ва 
шодӣ диҳад. Ӯ мехоҳад, ки мо ҳамеша аз оянда чизҳои 
некро интизор шавем, ва аз умед моро пур мекунад.

Ҳар яке аз мо аз сабаби нақшаҳо ва орзуҳое, ки 
амалӣ нашудаанд, ба ноумедиҳо ва ташвишҳо рӯ ба рӯ 
мешавем. Вақте ки интизориҳои мо ба амал намеоянд, 
ошуфта шудан ва алам кашидан табиист. Вале эҳтиёт ме-
бояд шуд, то ки ин ҳиссиётҳо аз ҳад нагузаранд, вагарна 
метавонанд ба асабоният оварда расонанд. 

Дар Забур 29:6 гуфта шудааст: “...Бегоҳӣ гирья ма-
скан мегирад, валекин пагоҳӣ — шодмонӣ”. Ҳатто агар 
чизе шуморо ғамгин карда бошад ҳам, ба ғам иҷозат 
надиҳед, ки дар қалби шумо ҷойгир шавад. Вагарна 

душман аз дари кушода истифода бурда, ба ҳаёти шумо 
дохил мешавад ва бо худ мушкилиҳои ҷиддӣ меоварад. 

Вақте ки мо бо Худо зиндагӣ мекунем, ба ноумедӣ 
дучор шуда, мо қарор қабул карда метавонем, ки таслим 
нашавем. Мо метавонем боз дар Ӯ умед пайдо кунем 
ва дар қувват нав шавем, то ки ба пеш ҳаракат карданро 
идома диҳем.

Ҳиссиёти худро назорат кунед
Агар шумо боре афсурдаҳолиро аз сар гузаронида бо-

шед, медонед, ки ин ҳолат чӣ қадар ҷиддӣ аст. Он бо худ 
эҳсоси бегонагӣ, танҳоӣ ва ноилоҷиро меорад, гӯё атроф 
ба назар торик менамояд. 

Ҳоло ман мефаҳмам, ки афсурдаҳолӣ бо сабабҳои 
физиологӣ ё номувозинатии кимёвӣ ба вуҷуд омада 
метавонад, ва ман ин омилҳоро сарфи назар намеку-
нам. Вазъиятҳое мавҷуд буда метавонанд, ки Худованд 
одамро водор менамояд, то ба табиби ҳозиқ ё равон-
шинос муроҷиат кунад. Ман мӯътақидам, ки илми тиб 
аз Худо мебошад, ва Ӯ ба воситаи табибон мӯъҷизоти 
бузург ба амал меорад.

Аммо барои бисёр одамон афсурдаҳолӣ мушкилоти 
рӯҳонӣ низ мебошад. Шайтон афсурдаҳолиро истифо-
да мебарад, то ки одамро аз қуввати рӯҳонӣ ва озодӣ 
маҳрум созад. Ӯ кӯшиш мекунад, ки ақли моро бо то-
рикӣ ва ғам пур кунад ва моро аз ҷиҳати эмотсионалӣ 
бемадор намояд. Аммо Худо мехоҳад, ки дар ҳаёти мо 
афсурдаҳолӣ мавҷуд набошад. Ӯ моро аз шодӣ, умед ва 

интизориҳои мусбӣ пур месозад. Барои бо Ӯ ҳамкорӣ на-
мудан, мо бояд як чизро ёд гирем: ба ҳиссиёти худ дода 
нашавем.

Ман борҳо мегӯям, ки ҳиссиёт душмани ашаддии мо 
буда метавонад. Мо ба ҳиссиётҳои худ итоат карданро 
афзал медонем, гарчанде бояд фаҳмем, ки онҳо ноусту-
вор ва тағйирёбанда ҳастанд. Ҳар як фикр ва ҳиссиётро 
пайравӣ кардан хатарнок аст, чунки онҳо аксар вақт ба 
он чизе, ки Худо мегӯяд, мухолиф мебошанд.

Дар давоми солҳои зиёд ман пайваста ба афсур-
даҳолӣ дучор мешудам. Ман аксар вақт саҳарӣ аз хоб 
бархоста, овозеро, ки дар гӯшам садо медод, мешуни-
дам: “Ман хеле бадбахт ҳастам”. Ман боварӣ доштам, 
ки ин фикрҳои шахсии ман мебошанд, ва пайхас ҳам 
намекардам, ки шайтон ба ман дурӯғро бор кардан ме-
хоҳад. Баъдтар, вақте ки ман бо Худо муносибати наздик 
пайдо кардам, вақте ки ман ба таври ҷиддӣ ба омӯзиши 
Каломи Ӯ шурӯъ кардам, ман фаҳмидам, ки ба ҳар гуна 
ҳиссиёт ё фикр дода шудан нодуруст аст. Ман бо овози 
шунаво эътироф карданро сар кардам: “Ман ба ғам дода 
намешавам”. Шояд, дар мо на ҳама вақт хоҳиши пара-
стиш кардани Худо мавҷуд буда метавонад, аммо касе, 
ки комёб шудан мехоҳад, ба худ иҷозат намедиҳад, ки 
ҳиссиётҳо ва хоҳишҳо онҳоро идора кунанд. Ҳиссиётҳо 
ҳамеша ҳамроҳи мо ҳастанд, вале мо метавонем, иҷозат 
надиҳем, ки онҳо ба мо роҳбарӣ кунанд.

Фикрҳои худро назорат кунед
Ақл яке аз калидҳои асосӣ барои бартараф кардани 

ноумедӣ ва афсурдаҳолӣ мебошад. Оё ба шумо маълум 
аст, ки чизе, ки дар борааш фикр мекунед, қодир аст, ки 
ба ҳар як соҳаи ҳаёти шумо таъсир расонад?

Дар Китоби Масалҳо 23:7 гуфта шудааст: “Чи гунае ки 
ӯ дар дили худ мулоҳиза мекунад, худаш низ ҳамон гуна 
аст”. Тафаккури мо қувват дорад! Вақте ки мо доимо 
дар бораи худ аз ҷиҳати манфӣ фикрронӣ мекунем ё ба 
мушкилиҳо ва нобарориҳои худ андармон мешавем, ин 
ғаму афсурдаҳолиро ба бор меорад.

Чанде пеш ман бо саратони сина мубориза мебур-
дам, ва барои ман ин давраи хеле душвор буд. Ман 
медонистам: агар ман ба ақли худ афкори манфиро роҳ 
диҳам, ин маро зуд ба ноумедӣ оварда мерасонад. Дар 
он вақт Худо маро водор кард, ки ба ягон чизи мусбӣ 
тамаркуз кунам ва инро ба қадри имкон бештар бо 
овози шунаво талаффуз кунам. Ман суханони зеринро 
фикр карда, ба забон меовардам: “Худоё, ман медонам, 
ки Ту маро дӯст медорӣ. Ман боварӣ дорам, ки барои 
дӯстдорони Ту ва барои онҳое, ки мутобиқи иродаи Ту 
даъват шудаанд, ҳама чиз фоиданок аст. Ман ба Ту та-
ваккал мекунам ва нахоҳам тарсид” (ниг. Румиён 8:28, 
35-39; Еҳушаъ ибни Нун 1:9; Масалҳо 3:5).

Ҳар қадар ки бештар шумо ба хондани Каломи Худо
ва тафаккур кардан дар бораи он вақт ҷудо мекунед, 
ҳамон қадар бештар он ба шумо дохил мешавад ва аз 
дарун тағйир медиҳад. Дар Нома ба Ибриён 4:12 гуфта 
шудааст, ки Каломи Худо зинда ва таъсирбахш аст. 

Он қодир аст, ки муносибати шуморо ба худи шумо ва 
ояндаи шумо дигаргун созад. Агар шумо ақли худро бо 
чизе, ки Худо мегӯяд, пур созед, ва ваъдаҳои Ӯро маҳкам 
доред ва онҳоро ба худ марбут донед, ин ба шумо умед 
мебахшад ва имони шуморо мустаҳкам мегардонад. 

Дастурамали библиявӣ аз афсурдаҳолӣ
Чуноне ки ман қаблан гуфтам, афсурдаҳолӣ метаво-

над бо физиология ва ҷараёни кимёвӣ дар организм 
марбут бошад, ва ман боварӣ дорам, ки Худованд барои 
мо табибонро фароҳам меорад, то ки онҳо барои бар-
тараф кардани чунин ҳолатҳо ёрӣ расонанд. Вале ҳатто 
ба назди пизишкон рафта истода, ба назари ман, бояд 
ҳамаҷониба ба Худо, Шифодиҳандаи мо, таваккал кард. 

Аммо афсурдаҳолӣ бо сабабҳои рӯҳонӣ ба вуҷуд 
омада метавонад, ва Китоби Муқаддас барои бартараф 
кардани он ба мо дастурҳо медиҳад. Дар Китоби Ишаъё 
61:3 гуфта шудааст, ки ба ҷои рӯҳи андӯҳгин ба мо ридои 
ҷалол ато карда мешавад. Шояд, на ҳама вақт дар мо 
хоҳиши парастиш кардани Худо вуҷуд дошта метавонад, 
лекин агар мо барои сӯҳбат бо Худованд ва шукргузорӣ 
кардан ба меҳрубонии Ӯ ақаллан чанд дақиқа ҷудо ку-
нем, мо барои мубориза бар зидди ғаму афсурдаҳолӣ 
аслиҳаи пурқудрат дарёфт карда метавонем. 

Мо ҳузури Худоро ба ҳаёти худ даъват мекунем, ва 
он ба мо қувват, оромӣ ва шодӣ мебахшад. Дар Нома ба 
Филиппиён 4:4 гуфта мешавад: “Ҳамеша дар Худованд 
шод бошед; боз мегӯям: шод бошед”. Ҳамду ситоиши 
Худованд дар байни азобҳо – ин беҳтарин коре, ки мо 

карда метавонем. Барои чӣ ин тавр аст? Зеро вақте ки 
мо ба Худо диққати худро равона мекунем ва аз ҳар кори 
хубе, ки Ӯ барои мо анҷом додааст, шодӣ мекунем, бо ин 
рафторамон эътироф мекунем, ки Худо аз мушкилиҳои 
мо бузургтар аст.

Ҳақиқат дар он аст, ки Худо, новобаста ба он ки дар 
ҳаёти мо чӣ рӯй медиҳад, ба мо ҳамеша меҳрубон аст. 
Вай сарчашмаи хурсандии мост, ва мо метавонем ҳама 
вақт дар Ӯ тасаллӣ ва пуштибонӣ ёбем. Ин Забур 15:11-
ро ба хотирам меорад: “...Камоли шодиҳо ба ҳузури 
Туст, ва хушиҳо ба ямини Туст то абад”. Вақте ки мо 
Худоро парастиш мекунем, мо ҳузури Ӯро ба ҳаёти худ 
даъват мекунем. Ӯ ғаму андӯҳи моро ба шодӣ ва оромӣ 
иваз мекунад, ба мо умед мебахшад ва ба ҳаёти мо чаш-
маи софро ҷорӣ менамояд.

Мо на ҳама вақт қодир ҳастем, ки ҳодисаҳои атрофи 
худро тағйир диҳем, аммо ҳузури Худо худи моро, яъне 
мафкура, эҳсосот ва муносибати моро ба шароитҳои зин-
дагӣ дигар карда метавонад.

Ба Худо иҷозат диҳед,  
ки дарди шуморо бигирад

Мо ҳеҷ гоҳ аз дард ва ноумедиҳо комилан халос шуда 
наметавонем, вале набояд имкон дод, ки мушкилиҳои 
имрӯза фардои моро барбод диҳанд. Мо интихоб карда 
метавонем. Моҳиятан, мо қодир ҳастем, ки ҳаёти худро 
комилан иваз кунем. Аммо барои ин мо бояд қарор қа-
бул кунем, то ба ҳар чизе, ки моро ба ғаму афсурдаҳолӣ 
мебарад, диққати худро равона накунем, ва ба пеш, ба 



49 

сӯи баракатҳое, ки Худо ба мо муҳайё кардааст, ҳаракат 
намоем. 

Ба ман Номаи аввали Петрус 5:8,9 маъқул аст, ки дар 
он гуфта шудааст, ки мо бояд ба шайтон муқобилат ку-
нем, ҳамоно ки вай ба мо ҳамла карданро сар мекунад. 
Хеле зарур аст, ки зуд ба ғаму афсурдаҳолӣ зарба занем. 
Ҳар қадаре ки мо бештар дар ин ҳолат меистем, ҳамон 
қадар баромадан аз он мушкилтар мешавад. Ман ал-
лакай бисёр солҳо мегӯям: агар шумо ба шайтон иҷозат 
надиҳед, то вай бо он коре, ки анҷом медиҳад, ба шумо 
таъсир гузорад, вай ба шумо фишор оварда наметаво-
над, ва шуморо ба афсурдаҳолӣ тела карда наметавонад.

Дафъаи оянда, вақте ки шумо бо вазъияте, ки шумо-
ро ба афсурдаҳолӣ оварда метавонад, дучор шавед, ба 
Рӯҳулқудс муроҷиат кунед ва иҷозат диҳед, ки Ӯ шуморо 
аз умед пур созад. Ба он суханоне, ки Худо мегӯяд, бовар 
карданро сар кунед, ва ба ҳиссиётҳо дода нашавед. Ақл 
ва даҳони худро аз суханони мусбӣ ва умедбахше, ки аз 
Каломи Худо гирифта шудаанд, пур кунед.

Роҳ надиҳед, ки ғаму афсурдаҳолӣ ҳаёти шуморо 
идора кунанд. Вақте ки ҳаёт ба шумо лаҳзаҳои нохуширо 
пеш меорад, ба Худои ҳар умед имкон диҳед, ки шуморо 
аз қуввати ботинӣ пур созад ва рӯҳбаланд кунад. Ново-
баста ба он ки дар ҳаёти шумо чиҳо рӯй медиҳанд, Худо 
омода аст, ки дарди шуморо бигирад... ва онро ба ягон 
чизи олиҷаноб табдил диҳад.

Хулоса

Шумо давраҳои душворро аз 
сар мегузаронед?

Агар шумо ҳоло дар давраи мушкил ҳастед, би-
донед, ки Худо шуморо дӯст медорад. Ӯ мебинад, ки 
шумо дар кадом ҳолат қарор доред. Ӯ дар паҳлӯи шу-
мост ва мехоҳад ба шумо ёрӣ расонад. 

Дар Забур 33:19 гуфта шудааст: “Худованд ба дилши-
кастагон наздик аст, ва рӯҳафтодагонро наҷот хоҳад 
дод”. Вақте ки мо дард мекашем, Худо низ ин дардро 
якҷоя бо мо эҳсос мекунад. Шояд, шумо бо вазъияте рӯ 
ба рӯ шудед, ки аз он илоҷи баромаданро намебинед. 
Вале ман ба шумо ёдрас кардан мехоҳам, ки Худо чизҳои 
нав меофарад. Ӯ метавонад мушкилии шуморо гирифта, 
ба фоидаи шумо табдил диҳад.

Агар шумо дар вазъияти мураккаби ҳаёт қарор до-
ред, агар шумо эҳсос карда истода бошед, ки бар асари 
зарбаҳои тақдир шикаста мешавед, ман шуморо даъват 
мекунам, ки дар айни ҳол чанд дақиқае барои дуо вақт 
ҷудо кунед: 

Падар, ман ба Ту мӯҳтоҷам. Ту мегӯӣ, ки маро 
дӯст медорӣ ва дида истодаӣ, ки ман дар кадом 
ҳолат қарор дорам. Новобаста ба он ки ман чиро 
ҳис мекунам, қарор қабул мекунам, ки ба Каломи 

Ту бовар намоям. Дар ҳама гуна имтиҳонҳо, ки 
аз сар мегузаронам, мадади Туро меҷӯям. Барои 
бартараф кардани мушкилиҳое, ки ҳоло ба 
назарам ҳалнашаванда метобанд, ба қуввати Ту 
ниёзманд ҳастам. Ба ман ёрӣ деҳ, ки ҳамеша ба 
Ту нигоҳ кунам. Илтимос, Худатро ба ман зоҳир 
кун ва маро рӯҳбаланд гардон, то ки ба пеш ҳа-
ракат карданро давом диҳам. Ба ман кӯмак кун, 
ки муҳаббати Туро эҳсос кунам ва ҳузури Худро 
барои ман бараъло намоён кун. Ман тамоми 
вуҷудамро ба Ту тақдим мекунам. Ба номи Исо. 
Омин.

Ман ҳамчунин ба шумо маслиҳат медиҳам, ки каме 
вақт ҷудо карда, оятҳои Китоби Муқаддасро, ки дар поён 
меоварам, хонед. Аз рӯи таҷрибаи худ гуфта метавонам, 
ки Каломи Худо метавонад ҳаёти шуморо – мафкураи 
шумо, эҳсосоти шумо... ва ҳатто назари шуморо ба оян-
даатон дигар кунад. 

Ба ман Китоби Ирмиё 29:11 писанд аст, ки дар он гуф-
та шудааст, ки ниятҳои Худо нисбат ба мо нек мебошанд, 
то ки ба мо ояндаи нек ва умедворӣ бибахшанд. Ҳамеша 
дар ёд дошта бошед, ки Худо тарафдори шумо аст. Ӯ Ху-
дои қодир аст ва Он Касест, ки ҳар гуна вазъиятро ба 
мӯъҷиза табдил дода метавонад.

Худо шуморо дӯст медорад

“Аз дурдаст Худованд ба ман зоҳир шуд: бо 
муҳаббати абадӣ туро дӯст доштам, бинобар 



53 

ин туро бо марҳамат ба Худ ҷалб намудам” .
Ирмиё 31:3

“Зеро ки кӯҳҳо аз ҷои худ дур хоҳад шуд, ва теп-
паҳо футур хоҳад рафт, вале эҳсони Ман аз ту 
дур нахоҳад шуд...— мегӯяд Худованде ки ба ту 
раҳм мекунад”.
Ишаъё 54:10

“Оворагардии маро Ту ба ҳисоб гирифтаӣ; 
ашкҳоямро дар машки Худ биандоз, — оё ин дар 
дафтари Ту нест?”
Забур 55:9

“Пеш аз он ки туро дар батн ба вуҷуд оварам, 
Ман Туро [ҳамчун зарфи баргузидаи Худ] шинох-
там, ва пеш аз он ки ту аз шикам берун оӣ, туро 
тақдис намудам...”.
Ирмиё 1:5, Тарҷумаи васеъ

Худо ба шумо ёрӣ медиҳад

“Натарс, зеро ки Ман бо ту ҳастам; наларз, зеро 
ки Ман Худои ту ҳастам: Ман туро тақвият 
хоҳам намуд, ва туро ёварӣ хоҳам дод, ва туро 
бо ямини адолати Худ дастгирӣ хоҳам кард”.
Ишаъё 41:10

“Дар водии зулмот роҳ равам ҳам, аз бадӣ наме-
тарсам, чунки Ту бо ман ҳастӣ; асо ва чӯбдасти 
Ту маро тасаллӣ медиҳад”.
Забур 22:4

“Худовандро талабидам, ва маро иҷобат намуд, 
ва аз ҳамаи бимҳоям маро халосӣ дод”.
Забур 33:5

“Вақте ки аз обҳо бигзарӣ, Ман бо ту хоҳам буд, 
ва аз наҳрҳо бигзарӣ, онҳо туро ғарқ нахоҳад 
кард; вақте ки аз миёни оташ қадамгузор шавӣ, 
нахоҳӣ сӯхт, ва аланга туро нахоҳад сӯзонид”.
Ишаъё 43:2

Худо умеди шумо аст

“Зеро фикрҳоеро, ки Ман дар бораи шумо дорам, 
Ман медонам, — мегӯяд Худованд, — фикрҳое 
ки ба осоиштагӣ оид аст, на ба бадӣ, то ки ба 
шумо ояндаи нек ва умедворӣ бибахшам”.
Ирмиё 29:11

“Зеро ки Худи Ӯ [Худо] гуфтааст: «Туро тарк 
нахоҳам кард ва туро нахоҳам партофт”.
Ибриён 13:5, Тарҷумаи васеъ

“Зеро ки назди Худо ҳеҷ каломе бе оқибат наме-
монад”.
Луқо 1:37

“Бори дилатро ба Худованд парто, ва Ӯ ба ту 
ғамхорӣ хоҳад кард...”.
Забур 54:23

“Рӯзе ки ба ҳарос меафтам, ба Ту таваккал хоҳам 
кард”.
Забур 55:4

Худо қувват ва тасаллои шумост

“Дилшикастагонро шифо мебахшад, ва ҷа-
роҳатҳои онҳоро мебандад”.
Забур 146:3

“Ӯ хастаро қувват мебахшад, ва ба бемаҷол 
тавоноӣ афзун мекунад. Валекин умедворони Ху-
дованд [онҳое ки Ӯро меҷӯянд, ба сӯи Ӯ мешито-
банд, ба Ӯ умед мебанданд] қуввати тоза пайдо 
мекунанд, ...медаванд ва бемаҷол намегарданд, 
қадам мезананд ва хаста намешаванд”.
Ишаъё 40:29,31; Тарҷумаи васеъ

“Назди Ман оед, эй ҳамаи заҳматкашон ва 
гаронборон, ва Ман ба шумо оромӣ хоҳам бахшид 
[Ман бори шуморо сабук мегардонам ва ҷонҳои 
шуморо нав месозам]”.
Матто 11:28; Тарҷумаи васеъ

“Худо паноҳгоҳ ва қуввати мост, мададгоре ки 
дар тангиҳо зуд пайдо мешавад”.
Забур 45:2

Дуои тавба

Худо шуморо дӯст медорад ва мехоҳад, ки шумо бо Ӯ 
муносибатҳои наздик ва мустаҳкам дошта бошед. Агар 
то ҳол шумо Исои Масеҳро ҳамчун Худованд ва Наҷот-
диҳандаи худ қабул накардаед, айни ҳол метавонед қа-
бул кунед. Қалби худро ба Ӯ кушоед ва ин дуоро хонед:

“Падар, ман медонам, ки бар зидди Ту гуноҳ кар-
даам. Илтимос, маро бубахш. Маро пок гардон. Ман 
ваъда медиҳам, ки ба Исо, Писари Ту, имон меорам. Ман 
имон дорам, ки Ӯ барои ман қурбон шуд; Ӯ гуноҳи маро 
дар салиб ба Худ гирифта, ҷон дод. Ман имон дорам, ки 
Ӯ аз мурдагон эҳё шуд. Ва айни ҳол ман ҳаёти худро ба 
Ӯ месупорам. Раҳмат, Падар, барои омурзиш ва ҳаёти 
абадӣ. Лутфан, ба ман кӯмак кун, ки барои Ту зиндагӣ 
кунам. Ба номи Исо. Омин”.

Агар шумо аз таҳти дил дуо карда бошед, Худо шу-
моро қабул кард, пок гардонд ва аз марги рӯҳонӣ озод 
намуд. Оятҳои Китоби Муқаддасро, ки дар поён оварда 
шудаанд, хонед ва омӯзед ва аз Худо дархост кунед, ки 
барои шунидани овози Ӯ ба шумо кӯмак кунад, зеро 
акнун ҳаёти нави шумо бо Ӯ сар мешавад.

Юҳанно 3:16 1      Қӯринтиён 15:3–4
Эфсӯсиён 1:4       Эфсӯсиён 2:8–9
1 Юҳанно 1:9 1      Юҳанно 4:14–15
1 Юҳанно 5:1       1 Юҳанно 5:12–13

Аз Худо талаб кунед, то барои пайдо кардани калисои 

хубе ба шумо кӯмак кунад, ки дар он таълимоти солими 
библиявӣ мавъиза карда мешавад, то шумо дар он ҷо 
Масеҳро беҳтар шиносед ва рӯҳан ба камол расед. Худо 
ҳамеша бо мост. Ӯ ҳар рӯз шуморо роҳнамоӣ мекунад ва 
нишон медиҳад, ки чӣ тавр метавон бо ҳаёти фаровоне, 
ки Ӯ ато кардааст, зиндагӣ кард.

Агар шумо барои шурӯъ кардани саёҳати худ бо Исо 
тайёр бошед, ва дар бораи Исо ва ҳаёти нав бештар до-
нистан хоҳед, саҳифаи моро дар сомонаи зерин пайгирӣ 
кунед:

tv.joycemeyer.org/Tajik 

Дар бораи муаллиф

Ҷойс Майер омӯзгори дар ҷаҳон машҳури Китоби 
Муқаддас мебошад. Ӯ бо усули амалии худ маъруф 
аст ва муаллифи китобҳои зиёде аст, ки ба рӯйхати 
шоҳасарҳои New York Times дохил шудаанд. Китобҳои 
ӯ ба миллионҳо одамон барои дарёфти умед ва шифо 
ба воситаи Исои Масеҳ ёрӣ додаанд. Ҷойс ҳамчунин 
асосгузори “Хидматгузории Ҷойс Майер” мебошад ва 
дар мавзӯъҳои гуногун мавъиза мекунад, ва барои та-
тбиқи Каломи Худо дар ҳаёти рӯзмарра диққати ҷиддӣ 
медиҳад. Тарзи софдилона ва эътимодноки сӯҳбат ба ӯ 
имкон медиҳад, ки таҷриба ва маслиҳатҳои амалиро аз 
ҳаёти шахсиаш ба дигарон тақсим кунад, ва ба дигарон 
кӯмак мекунад, ки ин принсипҳоро дар ҳаёти худ исти-
фода баранд. Китоби ӯ “Ақл – майдони набард”, ки ҳар 
сол ба рӯйхати шоҳасарҳо дохил мешавад, ба одамон кӯ-
мак мекунад, ки дар набардҳое, ки дар ақли онҳо бурда 
мешаванд, ғолиб оянд, ва “дар бораи он андеша кунанд, 
ки чӣ фикрҳо дар сар доранд”.

Ҷойс дар ИМА ва тамоми ҷаҳон конфронсҳо мегуза-
ронад, ва барномаи ӯ “Ҳаёти пур аз шодӣ” тавассути 
телевизион, радио ва дар интернет бо зиёда аз сад за-
бон ба миллионҳо одамон пешкаш карда мешавад. Ҷойс 
ҳамчунин муаллифи зиёда аз 130 китобҳо мебошад, ки 
ба 155 забон тарҷума карда шудаанд.

Хидматгузории Ҷойс Майер

Дар бораи Исо нақл мекунем, 
одамонро дӯст медорем

“Хидматгузории Ҷойс Майер” барои он амал меку-
над, ки Хушхабарро расонад, дар байни ҳама халқҳо шо-
гирдҳо тайёр кунад ва муҳаббати Масеҳро нишон диҳад. 
Васоити ахбори умумро истифода бурда, мо одамонро 
таълим медиҳем, ки ҳақиқатҳои библиявиро дар ҳама 
гуна соҳаи ҳаёт истифода баранд, ҳамчунин халқи Худо-
ро даъват мекунем, ки ба дигарон хидмат кунанд. 

Ба воситаи миссияи “Дасти Умед” мо дар тамоми 
ҷаҳон одамонро бо ёрии башардӯстона таъмин ме-
кунем, ба бараҳнаҳо либос медиҳем, ба пиронсолон, 
бевагон ва ятимон ёрӣ мерасонем. Мо тайёр ҳастем, 
ки ба ҳамаи одамон, новобаста аз синну сол ва намуди 
машғулият, дасти ёрӣ дароз кунем.

“Хидматгузории Ҷойс Майер” дар пояи имон ва 
ростқавлӣ, бо дастгирии шарикони содиқ, ки рисолати 
моро пуштибонӣ мекунанд, бунёд карда шудааст. 

* * *

Дар сомонаи “Хидматгузории Ҷойс Майер” 
joycemeyer.org шумо маводҳои иловагиро барои омӯзиш 

дастрас карда метавонед, намоишҳои барномаи ҳар-
рӯзаи мо “Ҳаёти пур аз шодӣ”-ро метавонед тамошо 
кунед, ва ҳамчунин дар бораи лоиҳаҳои кори башардӯ-
стонаи мо “Дасти Умед” иттилоъ пайдо кунед.

tv.joycemeyer.org/Tajik 



IllyMo TaHX.O HeCTe,n;! 

WyMo Aaspax,01,1 sa3H1,1Hpo a3 cap ry3apoH1,1Aa 1,1crnAaeA? Arap Aap x,aern 

wyMo q,04,1,1ae pyH AOAaacr, a rap ax,son1,1 canoMarnarnH 6aA Me6owaA e 

Aap rabMl,1HQTl,1 py3rop raHl\l,1CIII KaW1,1Aa 1,1CTOAaeA, nae 61,1AOHeA: XYAO 

HaMexox,aA, Kl,1 wyMo 6a raHx,0111 My6op1,13a 6apeA, Kop1,1 xy6rape, Kl,1 MO 

KapAa MeraBOHeM, 1,1H 6a y 6osap KapAaH acr, Ba 60RA AOHeM, Kl,1 y 60 

MOCr Ba x,aMewa Mapa a3 yMeA nyp KapAa MeraBOHaA, 

• ,l],ap Bai\rx,01,1 Avwsop 4111 rasp a3 XyAO racann111 eq,ra MerasoHeM.

• '--1111 rasp Ha3ap1,1 HeK61,1HoHa 6a x,aer py31,1 Mapa 6ex,rap KapAa

MeraBOHaA,

• '--1111 rasp x,aMa 41,13po a3 cax,1,1q,a1,1 ro3a MerasoH cap KapA sa ry3awrapo

q,apoMyw coXT.

• '--1111 rasp np1,1Hrnnx,01,1 61,16n1,1Rs111 6apo1,1 My6op1,13a 6ypAaH 60

aq,cypAax,on111 sa MaX,3YHIII ep111 MeA1,1x,aHA.

Hoso6acra 6a OH Kl,1 wyMo 60 KaAOM sa3bl,1Rr py 6a py MewaseA, 1,1H 

Kl,1T06 H1,1WOH MeA1,1x.aA, Kl,1 4111 rasp Aap l,1HT1,130p1,11,1 41,131,1 HeK 31,1HAar111 

KyHeA Ba x,e4, rox, 6a XYAO 3bTl,1MOA KapAaHpO 6ac HaKyHeA, ,l],ap eA AOWra 

6oweA, Kl,1 Y "XYAOl,1 yMeA" acr (H1,1r. PyM1,1eH 15:13). Y MeraBOHaA 

MywK1,1n1,1x,01,1 wyMopo r1,1p1,1q,ra, 6a rasp1,1 nyp3b4,03 OH po 6a q,01,1Aa1,1 

wyMO ra6Al,1/l A1,1x.aA, 


